
གལ་ཆེའི་གསར་འགྱུར།2 2024ལོའི་ཟླ་8ཚེས་8
རེས་གཟའ་ཕུར་བུ།

པར་ངོས་འདིའི་འགན་འཁུར་རྩོམ་སྒྲིག་པ། བུ་ཆུང་།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཏང་གི་སྐབས་ཉི་ཤུ་པའི་
ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པའི་
དགོངས་དོན་ལ་སློབ་སྦྱོང་དང་ལག་ལེན་མཐར་ཕྱིན་
བྱེད་པ་དང་། རྒྱ་ཆེའི་ཏང་ཡོན་དང་། ལས་བྱེད་
པ། མང་ཚོགས་བཅས་ཀྱིས་ཚང་འཛོམས་གྲོས་ཚོགས་
ཀྱི་དགོངས་དོན་ལ་སློབ་སྦྱོང་དང་། དྲིལ་བསྒྲགས།
ལག་བསྟར་བཅས་བྱེད་པའི་བསམ་བློའི་རང་རྟོགས་
དང་བྱ་སྤྱོད་ཀྱི་རང་རྟོགས་ཆེ་རུ་གཏོང་བ་དང་། སྒྱུར་
བཅོས་བྱེད་ཐབས་ཁག་གནད་ལ་འཁེལ་བའི་སྒོ་ནས་
དོན་འཁྱོལ་དང་ཕན་འབྲས་ཐོན་རྒྱུར་སྐུལ་འདེད་
གཏོང་ཆེད། ཉེ་ཆར། སྟོད་ལུང་བདེ་ཆེན་ཆུས་ཀྱིས་
ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་
ཚོགས་ཐེངས་གསུམ་པའི་དགོངས་དོན་ལ་སློབ་སྦྱོང་
དང་། དྲིལ་བསྒྲགས། ལག་བསྟར་བཅས་བྱས་ནས་
མིག་སྔའི་གཙོ་གནད་ལས་དོན་ལ་སྐུལ་འདེད་གཏོང་
བའི་ཆེད་དོན་ཚོགས་ཆུང་གིས་ཏང་གི་སྐབས་ཉི་ཤུ་པའི་
ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པའི་
དགོངས་དོན་གྱི་ཆེད་དོན་སྒྲོག་འགྲེལ་ཚོགས་འདུ་སྒྲིག་
འཛུགས་བྱས་ནས་འཚོགས་པ་རེད།

ད་ཐེངས་ཀྱི་སྒྲོག་འགྲེལ་ཚོགས་འདུའི་ཐོག་ལྷ་ས་
གྲོང་ཨུད་ཏང་གི་སློབ་གྲྭའི་རིགས་པའི་གཞུང་ལུགས་
ཞིབ་འཇུག་ཁོའོ་ཡི་ཁོའོ་ཀྲང་གཞོན་པ་དང་འཆད་ཁྲིད་
དགེ་རྒན་ཁྲེན་ལེ་ཆེད་མངགས་གདན་དྲངས་ནས་གཙོ་
དོན་སྒྲོག་འགྲེལ་བྱས་པ་དང་། སྟོད་ལུང་བདེ་ཆེན་
ཆུས་ཀྱི་གྲོང་རྡལ（ཁྲོམ་གཞུང）ཁག་གི་ཆེད་དོན་ཚོགས་
ཆུང་གི་ཙུའུ་ཀྲང་དང་ཁོངས་མི། སྟོད་ལུང་བདེ་ཆེན་
ཆུས་ཀྱི་སྒྲོག་འགྲེལ་ཚོགས་པའི་ཁོངས་མི་ཁྱོན་40ལྷག་
ཙམ་སྒྲོག་འགྲེལ་ནང་ཞུགས་ཡོད་པ་རེད། ཁྲེན་ལེ་
ཡིས་སྒྲོག་འགྲེལ་གྱི་གཙོ་དོན་ལ་དམ་པོར་དམིགས་པ་
དང་། སྟོད་ལུང་བདེ་ཆེན་ཆུས་ཀྱི་ལས་ཀའི་དོན་
དངོས་དང་ཟུང་འབྲེལ་བྱས་ཏེ། གསོན་ཉམས་དོད་
པའི་དཔེ་མཚོན་དང་ཞིབ་ཕྲའི་གྲངས་གཞི་སྤྱད་དེ་ཇི་
ལྟར་བལྟ་བའི་ཐད་སྒྱུར་བཅོས་ཀྱི་འདུ་ཤེས་ཟབ་ཏུ་
བཏང་ནས་སྒྱུར་བཅོས་ཀྱི་རང་འགུལ་ཆེ་རུ་གཏོང་
དགོས་པ་དང་། ཇི་ལྟར་བསྒྲུབ་དགོས་པའི་ཐད་དུས་
རབས་ཀྱི་གཙོ་དོན་དང་དམ་པོར་སྦྲེལ་ནས་སྒྱུར་བཅོས་
ཀྱི་གཙོ་གནད་ལ་དམིགས་དགོས་པ། དམ་འཛིན་ཇི་
ལྟར་བྱ་རྒྱུའི་ཐད་འགོ་ཁྲིད་ཀྱི་ཆུ་ཚད་མཐོ་རུ་གཏོང་བ་
དང་སྒྱུར་བཅོས་དོན་འཁྱོལ་བྱེད་དགོས་པ་བཅས་
ཕྱོགས་གསུམ་ཐད་དམ་འཛིན་ཡག་པོ་བྱས་ནས་ཚང་

འཛོམས་གྲོས་ཚོགས་ཀྱི་དགོངས་དོན་ལ་གསལ་འགྲེལ་
གཏིང ་ ཟབ ་ དང ་ དཔེ ་ སྟོན ་ སྒྲོག ་ འགྲེལ ་ བྱས ་
ཡོད། སྒྲོག་འགྲེལ་གྱི་གོ་རིམ་གསལ་བ་དང་། གོ་
བདེ་ལ་གཏིང་ཟབ་པ། གོ་བ་ལེན་སླ་བས། ཚང་
མས་ཚང་འཛོམས་གྲོས་ཚོགས་ཀྱི་དགོངས་དོན་ལ་སློབ་
སྦྱོང་གཏིང་ཟབ་དང་གོ་བ་ལེན་པའི་ཐད་ངོས་འཛིན་
སྔར ་ལས ་གསལ ་པོ ་དང ་གཏིང ་ཟབ ་བྱུང ་བ ་
རེད། སྟོད་ལུང་བདེ་ཆེན་ཆུས་ཨུད་སྤྱོད་ཚུལ་གཞུང་
དོན་ཁང་གི་འགན་འཁུར་བ་ཧོ་ཅིན་གྱིས་དགེ་རྒན་
ཁྲེན་ལེ་ཡི་སྒྲོག་འགྲེལ་གོ་སླ་བས་ང་ལ་ཕན་པ་མང་པོ་
ཐོབ་བྱུང་། སླད་ཕྱིན། ངས་བསམ་བློ་དང་བྱ་སྤྱོད་
དེ་ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་
ཚོགས་ཐེངས་གསུམ་པའི་དགོངས་དོན་ཐོག་གཅིག་
གྱུར་བྱས་ནས་སྒྱུར་བཅོས་ལ་དམ་འཛིན་བྱེད་པའི་གོ་
སྐབས་དང་། འགན་འཁྲིའི་འདུ་ཤེས། ཁ་ཚ་
དགོས་གཏུགས་ཀྱི་འདུ་ཤེས་བཅས་ཟམ་མི་ཆད་པར་ཆེ་
རུ་གཏོང་བ་དང་། སྒྱུར་བཅོས་ལ་དམ་འཛིན་བྱེད་
པའི་རང་འགུལ་རང་བཞིན་དང་རང་རྟོགས་རང་
བཞིན་ཆེ་རུ་གཏོང་བ། རང་འགན་གཙང་སྒྲུབ་
བཅས་བྱས་ནས་ཏང་གི་སྐབས་ཉི་ཤུ་པའི་ཀྲུང་ཨུ་ཚང་
འཛོམས་གྲོས་ཚོགས་ཐེངས་གསུམ་པའི་དགོངས་དོན་
དོན་འཁྱོལ་ཐུབ་པར་བྱས་ཏེ། སྟོད་ལུང་བདེ་ཆེན་
ཆུས་ཀྱི་ཡུན་རིང་བདེ་འཁོད་དང་སྤུས་ཚད་མཐོ་བའི་
འཕེལ་རྒྱས་ཆེད་སྟོབས་ཤུགས་ལེགས་སྐྱེས་སུ་འབུལ་རྒྱུ་
ཡིན་ཞེས་བཤད།

ཚང་མས་ཐེངས་འདིའི་སྒྲོག་འགྲེལ་ནི་གནད་ལ་
འཁེལ་བའི་ཟུར་ཁྲིད་ཅིག་ཡིན་ལ་གསོན་ཉམས་དོད་
པའི་ཏང་གི་སློབ་ཚན་ཞིག་ཀྱང་ཡིན། སླད་ཕྱིན།
ཚང་འཛོམས་གྲོས་ཚོགས་ཀྱི་དགོངས་དོན་ལ་སློབ་སྦྱོང་
དང་ལག་བསྟར་གཏིང་ཟབ་བྱེད་པ་དང་། ཇི་མ་ཇི་
བཞིན་དང་། ཁྱོན་ཡོངས་དང་རྒྱུད་རིམ་ལྡན་པ།
བསམ་གཞིག་གཏིང་ཟབ་པ། དོན་དངོས་དང་ཟུང་
འབྲེལ་བཅས་ཀྱིས་སློབ་སྦྱོང་བྱས་ཏེ་ཚང་འཛོམས་གྲོས་
ཚོགས་ཀྱི་དགོངས་དོན་གྱི་ཕུན་སུམ་ཚོགས་པའི་ནང་
དོན་དང་ལྟེ་བའི་དོན་སྙིང་ཁོང་དུ་ཆུད་པ་དང་། བློ་
གྲོས་དང་སྟོབས་ཤུགས་ཚང་འཛོམས་གྲོས་ཚོགས་ཐོག་
གཏན་འཁེལ་བྱས་པའི་ལས་འགན་ཁག་དོན་འཁྱོལ་
བྱེད་པའི་ཐོག་གཅིག་སྒྲིལ་བྱེད་པ་དང་། རྣམ་པ་སྣ་
ཚོགས་ཀྱི་སློབ་སྦྱོང་སློབ་གསོ་དང་དྲིལ་བསྒྲགས་སྒྲོག་
འགྲེལ་སྒྲིག་འཛུགས་བྱས་ཏེ། སློབ་སྦྱོང་དང་། དྲིལ་
བསྒྲགས། ལག་བསྟར་བཅས་བྱེད་པའི་ཚ་རླབས་
མགྱོགས་མྱུར་འཕྱུར་ནས་ཚང་འཛོམས་གྲོས་ཚོགས་ཀྱི་
དགོངས་དོན་སེམས་སུ་ཟུག་པ་དང་རྩ་བ་ཚུགས་པར་
སྐུལ་འདེད་གཏོང་རྒྱུ་ཡིན་ཞེས་གཅིག་རྗེས་གཉིས་
མཐུད་ངང་བཤད། （བུ་ཆུང་གིས་སྒྱུར་ཞུས་བྱས）

སྟོད་ལུང་བདེ་ཆེན་ཆུས་ཆེད་དོན་ཚོགས་ཆུང་གིས་
ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་
ཚོགས་ཐེངས་གསུམ་པའི་དགོངས་དོན་གྱི་ཆེད་
དོན ་སྒྲོག ་འགྲེལ ་ཚོགས ་འདུ ་འཚོགས ་པ །

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཉིན་ཤས་
གོང་། དུས་ཡུན་ཉིན་ལྔའི་ལྷ་སའི་ཞོ་སྟོན་གྱི་ནང་
འདྲེན་ཚོང་ཟོག་འགྲེམས་ཚོགས་དེ་བོད་ལྗོངས་
འགྲེམས་ཚོགས་ལྟེ་གནས་སུ་འགོ་ཚུགས་ཤིང་།
རྒྱལ་ཁབ་དང་ས་ཁུལ་31ནས་ཡོང་བའི་ཁེ་ལས་
246དང་ཕྱི་རྒྱལ་གྱི་ཚོང་པ་600ལྷག་ཙམ་ལྷ་སར་
འཛོམས་པས་འགྲེམས་ཚོགས་བྱ་ཡུལ་དུ་མི་ཚོགས་
ཀྱིས་ཁེངས་ཤིང་ཚ་རླབས་མུ་མཐུད་ཆེ་རུ་ཕྱིན་
ཡོད། དེས་ན། འགྲེམས་ཚོགས་ཐོག་དཔེ་
གསར་དང་། ཞིམ་པ། སྤྲོ་སྣང་དོད་པ། སྤྱོད་
བདེ་བ་བཅས་ཀྱི་ནང་འདྲེན་ཚོང་ཟོག་གང་དག་
ཡོད་ཅེ་ན། གསར་འགོད་པས་ཁྱེད་རང་ཁྲིད་
ནས་འགྲེམས་ཚོགས་སྐོར་བར་འགྲོ།

བོད་ལྗོངས་འགྲེམས་ཚོགས་ལྟེ་གནས་ཀྱི་
འགྲེམས་ཁང་ཨང་2པར་གནས་པའི་འགྲེམས་
ཚོགས་བྱ་ཡུལ་དུ་སྐྱོད་སྐབས་ནེ་པ་ལ་དང་། སེར་
ཝུའེ་ཡ། མ་ལེ་ཞི་ཡ། ཐེ་ལན། མོང་གོལ་
བཅས་གཙོ་དོན་འགྲེམས་ཁང་5མཐོང་རྒྱུ་ཡོད་པ་
དང་། འགྲེམས་ཚོགས་ལ་ལྟ་བར་ཡོང་མཁན་
གྲོང་མི་དང་ཡུལ་སྐོར་བ་རྒྱུན་ཆད་མེད་པར་ཡོང་བ་
དང་ཡུལ་དངོས་སུ་འཁྲུག་ཆ་དོད་པོ་ཡོད། མ་ལེ་
ཞི་ཡའི་གཙོ་དོན་འགྲེམས་སྟོན་ཁང་ནང་སྐུ་མགྲོན་
མི་ཉུང་བ་ཞིག་གིས་ཚོང་ཟོག་འདེམས་བཞིན་ཡོད་
ཅིང་། ཚང་མས་ཤོག་ཕོར་ཆུང་ཆུང་ནང་བྲོ་ཞིམ་
ཀོག་ཧྥེའི་བྲོ་བ་མྱོང་བཞིན་ཡོད་པ་དང་ལས་དོན་
པས་སེམས་རྩ་འཁོལ་བའི་ངང་ནས་ཚང་མར་ངོ་
སྤྲོད་བྱེད་ཀྱི་ཡོད། མ་ལེ་ཞི་ཡའི་ལན་ཧུང་ཀུང་
སིའི་འགན་འཁུར་བ་ཝང་ཙེ་ཡན་གྱིས་གསར་
འགོད་པར་མ་ལེ་ཞི་ཡའི་ཀོག་ཧྥེ་དང་། ཁྲོག་
ལེ། འོ་ཇ་བཅས་ཚང་མ་བྲིན་ཁ་རྒྱུག་པའི་གྲགས་
ཅན་ཐོན་རྫས་ཤ་སྟག་ཡིན་པ་དང་། ཐོན་རྫས་དེ་
དག་ཕུད་འདི་ལོ་ང་ཚོས་ད་དུང་མ་ལེ་ཞི་ཡའི་ཏན་
ཞིམ་དང་ཡན་ཝོ་འགྲེམས་ཚོགས་ཐོག་ཐེངས་དང་

པོར་འཁྱེར་ཡོང་ནས་ཕྱིར་ཚོང་བྱེད་ཀྱི་ཡོད་ཅེས་
དང་། ཝང་ཙེ་ཡན་གྱིས་ད་ཐེངས་ང་ཚོས་ཏན་
ཞིམ་སྒམ་500དང་། ཀོག་ཧྥེ་50 ཡན་ཝོ་
20 འོ་ཇ་10བཅས་འཁྱེར་ནས་ཕྱིར་ཚོང་བྱས་པ་
ཡིན། ཁ་ས་ཏན་ཞིམ་ཆག་པ་200ཙམ་དང་ཀོག་
ཧྥེ་30ལྷག་ཙམ་ཕྱིར་ཚོང་བྱས་ནས་ཐོན་རྫས་ལ་
དགའ་བསུ་ཆེན་པོ་ཐོབ་པས་ང་ཚོའི་སྔོན་དཔག་
ལས་རྦད་དེ་བརྒལ་སོང་། སླད་ཕྱིན་འགྲེམས་
ཚོགས་འདི་ལྟ་བུའི་ནང་ཞུགས་པའི་གོ་སྐབས་དེ་
བས་མང་བ་ཐོབ་རྒྱུའི་རེ་བ་ཡོད་ཅེས་བཤད།

ད་ཐེངས་ཀྱི་ནང་འདྲེན་ཚོང་ཟོག་འགྲེམས་
ཚོགས་ཀྱི་རྒྱ་ཁྱོན་ལ་སྨི་ངོས་གྲུ་8000ཟིན་ཞིང་།
འགྲེམས་ཚོགས་ཀྱི་ཐོན་རྫས་ནང་བཟོ་རྩལ་ཐོན་
རྫས་དང་ ། འཛད་རྫས། བཟའ་བཅའ།
འཐུང་བཅའ། ཁྱིམ་ཆས། རིག་གནས་གསར་
གཏོད་ཐོན་རྫས། གློག་རྡུལ་དང་རྒྱན་གོས་སོགས་
རིགས་1000ལྷག་ཙམ་ཚུད་པ་དང་། སིང་ཀ་
ཕོར་གྱི་བྲོ་ལྡན་ལག་རྒྱང་རྒྱུ་མ་དང་། སེར་ཝེ་ཡའི་
བྱུག་སྨན། ནེ་པ་ལའི་སྲོལ་རྒྱུན་ལག་ཤེས་བཟོ་
རྩལ་ཐོན་རྫས། ཐེ་ལན་གྱི་ལིའུ་ལན་སྐམ་པོ།
མོང་གོལ་གྱི་ཁུ་ལུའི་ཐོན་རྫས་སོགས་ཡོད་པས་
འཛད་སྤྱོད་པས་གཅིག་འཐུས་རྣམ་པའི་ཐོག་ནས་
ནང་འདྲེན་ཚོང་ཟོག་ཉོ་ཐུབ་ཀྱི་ཡོད། གྲོང་མི་ཨོ་
རྒྱན་ཚེ་རྒྱལ་གྱིས་ང་འབྲུག་ཡུལ་དང་ནེ་པ་ལའི་ཐོན་
རྫས་ལ་ཧ་ཅང་དགའ་པོ་ཡོད། ཆེད་མངགས་ལྟ་
བར་ཡོང་བར་མ་ཟད། ཞོར་དུ་ཕྲུ་གུར་སྟེར་བྱེད་
ནང་འདྲེན་ཞོར་ཟས་ཁག་གཅིག་ཉོས་པ་ཡིན།
ངའི་བསམ་པར་འགྲེམས་ཚོགས་དེ་ཧ་ཅང་སྟབས་
བདེ་བས་ང་ཚོས་ཉོ་འདོད་པའི་དངོས་པོ་ཐེངས་
གཅིག་ལ་ཉོ་ཐུབ་ཀྱི་འདུག་ཅེས་བཤད།

གསར་འགོད་པས་འགྲེམས་ཚོགས་ཐོག་
དམིགས་བསལ་གྱི་འགྲེམས་གནས་ཤིག་མཐོང་བྱུང་
བ་སྟེ་འགྲེམས་གནས་ཐོག་ཤིང་ཁང་ཆུང་ཆུང་
གཉིས་ཡོད་ཅིང་། གསར་འགོད་པས་དེའི་ཁྲོད་

ཀྱི་ཁང་ཆུང་གཅིག་ནང་འཛུལ་ནས་ཉམས་ལེན་
བྱས་པ་ཡིན། དེའི་ནང་དམར་ཕྱིའི་འོད་ཀྱི་ཚ་
འོད་བཅོས་ཐབས་ལ་བརྟེན་ནས་མཐོང་མི་ཐུབ་
པའི་འོད་རླབས་སྤྱད་དེ་ལུས་པོར་དྲོད་བཏང་སྟེ་
ལུས་པོའི་ནང་དུ་ཐིམ་ནས་ལུས་པོའི་རྔུལ་ཆུ་དང་
དུག་ཤེད་ཕྱིར་ཕུད་པར་སྐུལ་འདེད་བཏང་བ་དང་
བརྒྱུད་ལུས་པོ་ཡོངས་ཀྱི་ཤ་གནད་ལྷོད་དུ་འགྲོ་བ་
དང ་ངལ ་དུབ ་ཀྱི ་ཚོར ་སྣང ་ཡང ་སེལ ་ཐུབ།
འགྲེམས་ཚོགས་ནང་ཞུགས་མཁན་ཚོང་པ་ཨན་ཉིས་
གསར་འགོད་པར་ངོ་སྤྲོད་བྱས་དོན། དོན་དངོས་
ཐོག་ཁང་ཆུང་འདི་གཉིས་ནི་དམར་ཕྱིའི་འོད་ཀྱི་
རླངས་འཁྲུད་བྱེད་པ་དང་བདེ་ཐང་གི་བར་
མཐོངས་ཡིན་པ་དེ་དམར་ཕྱིའི་འོད་ཀྱི་རླངས་
འཁྲུད་ཁང་ཆུང་གྲས་ཤིག་དང་མཚུངས། དམར་
ཕྱིའི་འོད་ཀྱི་རླངས་འཁྲུད་ཁང་མི་འདྲ་བ་ཡོད་པས་
མི་1ནས་5བར་ཤོང་ཐུབ་པ་དང་བརླན་སེལ་དང་
དུག་སེལ་ཐུབ་པས་གནོན་ཤུགས་དང་ངལ་དུབ་
སེལ་ཐུབ། དེར་འགྲེམས་ཚོགས་ཐོག་གི་གྲོང་མི་
དང་ཡུལ་སྐོར་བ་མང་པོས་ཉམས་ལེན་དང་བློ་འདྲི་
སོགས་བྱེད་ཀྱི་ཡོད་པ་རེད།

ད་ཐེངས་ཀྱི་ནང་འདྲེན་ཚོང་ཟོག་འགྲེམས་
ཚོགས་ཐོག་ད་དུང་ལྷ་སའི་དངོས་པོ་ལེགས་པོའི་
ཆེད་དོན་འགྲེམས་ཁུལ་ཡོད་ཅིང་། འགྲེམས་ཁུལ་
ནང་ཞོ་དང་ཤ་སྐམ་གསེང་སོགས་ཐོན་རྫས་ཡོད་
པས་འཛད་སྤྱོད་པ་མང་པོའི་ཡིད་དབང་བཀུག་
ཡོད། གཞན་ཡང་གལ་སྲིད་ཁྱེད་རང་ཁྲོམ་བསྐོར་
ནས་ཐང་ཆད་ཚེ་འགྲེམས་ཁང་གི་ཡུལ་དངོས་སུ་
བཏུང་བཅའ་དང་སྟབས་ཟས་སོགས་ཕྱིར་ཚོང་བྱེད་
ཀྱི་ཡོད་པས་འགྲེམས་ཚོགས་གཟིགས་འདོད་ཡོད་
པའི་གྲོང་མི་དང་ཡུལ་སྐོར་བ་ཚོས་ཟླ་8ཚེས་8ཉིན་
གྱི་གོང་དུ་བོད་ལྗོངས་འགྲེམས་ཚོགས་ལྟེ་གནས་ཀྱི་
འགྲེམས་ཁང་2པར་བསྐྱོད་ནས་ཉམས་ལེན་བྱེད་
ཆོག་གི་ཡོད་པ་རེད།

（བསྟན་རྡོར་གྱིས་སྒྱུར་ཞུས་བྱས）

ནང་འདྲེན་ཚོང་ཟོག་སྣ་ཁ་ཆིག་སྟོང་ལྷག་ཙམ་ཁྱེད་
ཀྱིས་འདེམས་ཉོ་བྱེད་པར་སྒུག་ཡོད།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཞོ་སྟོན་རིང་གི་
ཁྲོམ་རའི་ཁྱབ་ཁོངས་ཀྱི་ལྟ་སྐུལ་དོ་དམ་ལས་དོན་
ཡག་པོ་བསྒྲུབ་ཆེད། ཁྲེང་ཀོན་ཆུས་ཁྲོམ་ར་ལྟ་སྐུལ་
དོ་དམ་ཅུས་ཀྱིས་སྟོབས་ཤུགས་གཅིག་ཏུ་བསྒྲིལ་ནས་
བཟའ་བཅའ་དང་། སྨན་རྫས། དམིགས་བསལ་
སྒྲིག་ཆས་སོགས་གཙོ་གནད་ལྟ་སྐུལ་དོ་དམ་ཁྱབ་
ཁོངས་ལ་དམིགས་ཏེ། དུས་ཆེན་རིང་ཆེད་དོན་
ཞིབ་བཤེར་ཏན་ཏིག་བྱས་ནས་འགྲན་རྩོད་གོ་རིམ་
ལྡན་པ་དང་། ཡིད་རྟོན་ཁྲིམས་སྲུང་། བདེ་
འཇགས་བློ་བདེ་བཅས་ཀྱི་འཛད་སྤྱོད་ཁོར་ཡུག་ནུས་
ཤུགས་ཡོད་རྒུས་བཏོད་ཡོད།

ལྟ་སྐུལ་དོ་དམ་པ་སྒོ་འགྲམ་དུ་བསྐྱོད་ནས་
རིན་གོང་ཐད་ཀྱི་བཅའ་ཁྲིམས་དང་ཁྲིམས་སྲོལ་
དྲིལ་བསྒྲགས་བྱས་པ་དང་། ཚོང་ཟོག་གི་རིན་
གོང་གསལ་པོར་བཀོད་ཡོད་མེད་ལ་ཞིབ་བཤེར་
ནན་པོ་བྱེད་པ་བརྒྱུད། ཁྲོམ་རའི་རིན་གོང་ལ་
ཕྱོགས་ཡོངས་ནས་ཞིབ་བཤེར་བྱེད་པ་དང་།
ཁྲིད་སྟོན་དང་ལྟ་སྐུལ་མཉམ་དུ་མཐའ་འཁྱོངས་
བྱས་ཏེ་ཚོང་གཉེར་བྱེད་མཁན་གྱིས་ངེས་པར་དུ་
ཚོང་ཟོག་དང་ཞབས་ཞུ་ཡོངས་རྫོགས་ཀྱི་རིན་གོང་
གསལ་པོར་བཀོད་པ་དང་། དོན་དངོས་དང་
མཐུན་པ། ཚོང་ཟོག་གི་མིང་རྟགས་བཀོད་པ།
མཚོན་བྱང་བཀོད་པ་བཅས་བྱས་ནས་ཚོང་གཉེར་
བྱེད་མཁན་གྱི་བྱེད་པོའི་འགན་འཁྲི་ཏན་ཏིག་
བསྒྲུབ་དགོས་པའི་བླང་བྱ་བཏོན་ཡོད་པ་རེད།
དེ་དང་ཆབས་ཅིག་ཤ་ཚལ་སྒོང་གསུམ་སོགས་ཚོང་
ཟོག་གལ་ཆེན་གྱི་རིན་གོང་བརྟན་པོའི་ངང་འཁོར་
སྐྱོད་བྱེད་པར་ནུས་ཤུགས་ཡོད་རྒུས་འགན་ལེན་
བྱས་ཏེ། གཏན་འབེབས་ལྟར་རིན་གོང་གསལ་པོ་
མི་འགོད་པ་དང་། རིན་གོང་ཐད་མགོ་སྐོར་
གཏོང་བ། རིན་གོང་སྤར་བ་སོགས་ཁྲིམས་འགལ་
གྱི་བྱེད་སྤྱོད་ལ་ཞིབ་བཤེར་དང་ཐག་གཅོད་ནན་པོ་
བྱས་ནས་དུས་ཆེན་རིང་ཁྲོམ་རའི་རིན་གོང་རྒྱུན་
མཐུད་ངང་བརྟན་པོ་ཡོང་བར་སྲུང་སྐྱོང་ཏན་ཏིག་
བྱས་ཡོད།

གྲོང་མི་མང་ཚོགས་ཀྱི་བཟའ་བཏུང་བློ་བདེ་
པོ་ཡོང་བར་བྱ་ཆེད། ཁྲེང་ཀོན་ཆུས་ཁྲོམ་ར་ལྟ་

སྐུལ་དོ་དམ་ཅུས་ཀྱིས་བཟའ་བཏུང་ཁེ་ལས་ཀྱི་བྱེད་
པོའི་འགན་འཁྲི་སྔར་བས་ཆེ་རུ་བཏང་ནས་འགན་
འཁྲི་གཉིས་དོན་འཁྱོལ་ཡག་པོ་བྱས་ཡོད། བཟའ་
བཅའ་གཉེར་སྐྱོང་ཚན་པའི་ལས་གཉེར་ལག་ཁྱེར་
དང་། བཟའ་བཅའ་གཉེར་སྐྱོང་གི་ཆོག་འཐུས་
ལག་ཁྱེར། ལས་ཞུགས་པའི་བདེ་ཐང་དཔང་ཡིག་
སོགས་ཀྱི་ཐོབ་ཐང་གནས་ཚུལ་དང་། བཟའ་
བཅའི་མ་བཅོས་རྒྱུ་ཆ་ཉོ་སྒྲུབ་ཀྱི་ཐབས་ལམ་དང་སྤ་
སེ་ལེན་པའི་གནས་ཚུལ། བཟའ་བཅའ་ལས་སྣོན་
བྱེད་པའི་བརྒྱུད་རིམ་གྱི་འཕྲོད་བསྟེན་གནས་ཚུལ་
སོགས་ལ་གཙོ་གནད་ཐོག་ཞིབ་བཤེར་བྱས་པར་མ་
ཟད། བཟའ་བཏུང་ཞབས་ཞུ་བྱ་ཡུལ་གྱི་ཁོར་
ཡུག་གཙང་ཞིང་གྲལ་འགྲིག་པའི་ཆེད་དོན་འགག་
སྒྲོལ་བྱ་སྤྱོད་མུ་མཐུད་སྤེལ་ནས་ལས་ཀའི་གྲུབ་
འབྲས་སྲ་བརྟན་དུ་བཏང་ཡོད། བཟའ་བཏུང་
ཞབས་ཞུ་ཚན་པའི་ཁོར་ཡུག་གཙང་མ་མེད་པ་དང་
བཟའ་བཅའི་ནང་དངོས་པོ་གཞན་འདྲེས་ཡོད་པ་
སོགས་ཀྱི་གནད་དོན་ལ་གཙོ་གནད་ཐོག་ཐག་
གཅོད་བྱས་ཏེ། བཟའ་བཅའི་བདེ་འཇགས་ཀྱི་ལྟ་
སྐུལ་དོ་དམ་ཆུ་ཚད་ཁྱོན་ཡོངས་ནས་མཐོ་རུ་བཏང་
ནས་བཟའ་བཅའི་བདེ་འཇགས་ལ་འགན་ལེན་ཏན་
ཏིག་བྱས་ཡོད་པ་རེད།

དུས་ཆེན་གྱི་འཛད་སྤྱོད་མང་བའི་གནད་
དོན་ལ་དམིགས་ཏེ། ཁོངས་གཏོགས་ནང་ཁུལ་གྱི་
སྨན་རྫས་སིལ་ཚོང་བྱ་ཡུལ་གྱི་གཙོ་གནད་ས་ཁོངས་
སུ་སྨན་རྫས་བདེ་འཇགས་ལ་ལྟ་སྐུལ་ཞིབ་བཤེར་
བྱས་པ་དང་། ལྟ་སྐུལ་ཞིབ་བཤེར་དང་ཉེན་ཁ་
གྲལ་བཤེར་བྱེད་ཤུགས་ཆེ་རུ་བཏང་སྟེ། གཉེར་
སྐྱོང་ཚན་པས་གཉེར་སྐྱོང་བྱ་སྤྱོད་ཚད་ལྡན་དུ་
གཏོང་རྒྱུར་སྐུལ་འདེད་བཏང་ནས་སྨན་རྫས་བདེ་
འཇགས་ཀྱི་བྱེད་པོའི་འགན་འཁྲི་ཏན་ཏིག་བསྒྲུབ་
དགོས་པའི་སྐུལ་འདེད་བཏང་ཡོད། དུས་ཆེན་
རིང་འཛད་སྤྱོད་མང་ཤོས་ཀྱི་ཁྱད་ཆོས་ལ་དམིགས་
ཏེ། ཚོང་ཁང་ཆེ་གྲས་དང་སྐྲ་བཞར་ཁང་སོགས་
ལ་མཛེས་འཆོས་བྱུག་རྫས་གཉེར་སྐྱོང་བྱེད་མཁན་
ཚན་པའི་བདེ་འཇགས་ལ་ཆེད་དོན་ཞིབ་བཤེར་
བྱས་པ་སྟེ། ཚོང་ཟོག་འཐེན་སྐབས་ཀྱི་ཞིབ་
བཤེར་ལམ་ལུགས་དོན་འཁྱོལ་མ་བྱས་པ་དང་དེ་

བཞིན་དུས་ཚོད་ལས་ཡོལ་བའི་མཛེས་འཆོས་བྱུག་
རྫས་ཕྱིར་ཚོང་བྱེད་པ་སོགས་ཁྲིམས་འགལ་སྒྲིག་
འགལ་གྱི་བྱ་སྤྱོད་ལ་ཞིབ་བཤེར་དང་ཆད་པ་ནན་པོ་
བཅད་ཡོད།

དེ་དང་ཆབས་ཅིག་མགྲོན་ཁང་དང་། སྒོ་
རྩིས་ཚོང་ཁང་། བཟའ་བཏུང་ཚན་པ། ཡུལ་
སྐོར་མཛེས་ལྗོངས་ཁུལ་སོགས་མི་ཚོགས་འདུས་སའི་
གློག་སྐས་དང་། གནོན་ཤུགས་སྣོད་ཆས། རོལ་
རྩེད་སྒྲིག་ཆས་ཆེ་གྲས་སོགས་དམིགས་བསལ་སྒྲིག་
ཆས ་ལ ་ཕྱོགས་ཡོངས་ནས་ཞིབ ་བཤེར་བྱས་
ཏེ། དམིགས་བསལ་སྒྲིག་ཆས་སྤྱོད་མཁན་ཚན་
པར་ཁེ་ལས་བདེ་འཇགས་ཀྱི་བྱེད་པོའི་འགན་འཁྲི་
དོན་འཁྱོལ་ནན་པོ་བྱེད་དགོས་པའི་སྐུལ་འདེད་
བཏང་བ་དང་། བདེ་འཇགས་ཀྱི་མངོན་མེད་
རྐྱེན་ངན་དུས་ཐོག་ཏུ་མེད་པར་བཟོས་ཏེ། དུས་
ཆེན་རིང་དམིགས་བསལ་སྒྲིག་ཆས་བདེ་འཇགས་
ངང་འཁོར་སྐྱོད་ཐུབ་རྒྱུར་འགན་ལེན་བྱེད་དགོས་
པའི་བླང་བྱ་བཏོན་ཡོད།

དུས་ཆེན་རིང་། ཁྲེང་ཀོན་ཆུས་ཁྲོམ་ར་ལྟ་
སྐུལ་དོ་དམ་ཅུས་ཀྱིས་ཁྱོན་མི་གྲངས་60ལྷག་ཙམ་
མངགས་གཏོང་བྱས་ནས་བཟའ་བཏུང་ཞབས་ཞུ་བྱ་
ཡུལ་72དང་། ཐུག་འཐག་ཁང་10 གསེར་
དངུལ་ལས་སྣོན་ཁྲོམ་ར་10 སྨན་རྫས་ཚོང་ཁང་
3 མཛེས་འཆོས་བྱུག་རྫས་གཉེར་སྐྱོང་བྱེད་
མཁན་གྱི་ཚོང་དུད་20བཅས་ལ་ཞིབ་བཤེར་བྱས་པ་
དང་། ཚོང་དུད་5ལ་བདེ་འཇགས་ཀྱི་མངོན་མེད་
རྐྱེན་ངན་དུས་ཐོག་ཏུ་བཅོས་སྒྲིག་བྱ་རྒྱུར་སྐུལ་ཁྲིད་
དང་མཛུབ་ཁྲིད་བྱས་ནས་བདེ་འཇགས་ཀྱི་འགག་
སྒོ་ནན་པོར་བསྲུངས་ཡོད། ཕྱིས་འབྱུང་། ཁྲེང་
ཀོན་ཆུས་ཁྲོམ་ར་ལྟ་སྐུལ་དོ་དམ་ཅུས་ཀྱིས་ལྟ་སྐུལ་
ཞིབ་བཤེར་བྱེད་ཤུགས་མུ་མཐུད་ཆེ་རུ་བཏང་ནས་
ཁྲོམ་རའི་ལྟ་སྐུལ་དོ་དམ་གྱི་འགན་ནུས་ཏན་ཏིག་
བསྒྲུབ་རྒྱུ་དང་། ཞོ་སྟོན་རིང་ཁྲོམ་ར་ལྟ་སྐུལ་དོ་
དམ་ཁྱབ་ཁོངས་ཀྱི་བདེ་འཇགས་འགན་ལེན་ལས་
དོན་ཡག་པོ་བསྒྲུབས་ནས་དུས་ཆེན་རིང་གི་ཁྲོམ་
རའི་བདེ་འཇགས་ལ་སྲུང་སྐྱོང་གང་ལེགས་བྱ་རྒྱུ་
ཡིན་པ་རེད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

ཁྲེང་ཀོན་ཆུས་ཁྲོམ་ར་ལྟ་སྐུལ་དོ་དམ་ཅུས་ཀྱིས་ཞོ་སྟོན་རིང་
ཁྲོམ་རར་ལྟ་སྐུལ་ཞིབ་བཤེར་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། བར་སྐོར་ཁྲོམ་གཞུང་གི་
དམངས་སྲོལ་རིག་གནས་ཀྱི་ཁྱད་ཆོས་གང་ལེགས་
མངོན་པར་བྱ་ཆེད། ཟླ་8ཚེས་5ཉིན་ནས་བཟུང་།
ཁྲེང་ཀོན་ཆུས་བར་སྐོར་ཁྲོམ་གཞུང་གིས་2024ལོའི་
བར་སྐོར་གྱིས་སྐུ་མགྲོན་ལ་བསུ་བ་ཞུ་བ་དང་ཞིམ་ཟས་
མཉམ་འདུས་ཞེས་པའི་རིག་གནས་ཡུལ་སྐོར་གྱི་བྱེད་སྒོ་
སྤེལ་བརེད།

ཉིན་དེའི་ཕྱི་དྲོར། བར་སྐོར་ཁྲོམ་གཞུང་ལྷ་མོ་
འཁྲབ་སྟོན་ཚོགས་པ་དང་བོད་ཆས་འཁྲབ་སྟོན་ཚོགས་
པ་གཙུག་ལག་ཁང་ཐང་ཆེན་ནས་ཐོན་ཏེ། བར་སྐོར་
ཁྲོམ་གཞུང་ལ་སྐོར་བ་རྒྱག་ཞོར་དུ་འཁྲབ་སྟོན་བྱེད་འགོ་
ཚུགས་པ་རེད། དེའི་རིང་། ཁོང་ཚོས་དུས་ངེས་མེད་
དུ་ཡུལ་སྐོར་བར་དཀར་གཙང་མཇལ་དར་ཕུལ་བ་དང་
མཉམ་དུ་དྲན་རྟེན་འདྲ་པར་ཡང་བརྒྱབ་པ་རེད།
བར་སྐོར་ཁྲོམ་གཞུང་ལ་སྐོར་བ་ཐེངས་གཅིག་བརྒྱབ་
རྗེས། འཁྲབ་སྟོན་ཚོགས་པས་ལྷ་སའི་གློག་བརྙན་ཁང་
གི་ཉེ་འགྲམ་དུ་ལྷ་མོ་འཁྲབ་སྟོན་བྱས་པ་དང་འབྲེལ།
སྤྲོ་སེམས་འཁོལ་བའི་ངང་ཡུལ་སྐོར་བ་གདན་འདྲེན་
ཞུས་ནས་པར་ལེན་བྱས་པ་རེད། ད་ཐེངས་ཀྱི་བྱེད་
སྒོའི་འཆར་འགོད་པ་དང་བར་སྐོར་ཁྲོམ་གཞུང་ཁྲིམས་
འཛིན་སུའོ་ཡི་སུའོ་ཀྲང་ཀྲའོ་ཅིང་ཅིང་གིས་ང་ཚོའི་ད་

ཐེངས་ཀྱི་བྱེད་སྒོ་དེ་གཙོ་བོ་རིག་གནས་ཡུལ་སྐོར་རྣམ་
གྲངས་འཛུགས་སྐྲུན་ལ་སྐུལ་འདེད་གཏོང་བ་དང་།
མཛེས་ལྗོངས་ཁུལ་གྱི་སྤུས་ཚད་དང་རིག་གནས་ཀྱི་ནང་
དོན་མངོན་པར་བྱེད་པ། ས་གནས་ཀྱི་ཁྱད་ཆོས་ལྡན་
པའི་རིག་གནས་ཡུལ་སྐོར་སྤུས་རྟགས་གཏོད་པ། ལམ་
བར་དུ་ལྷ་མོ་འཁྲབ་སྟོན་དང་ཁྱད་ལྡན་ཞིམ་ཟས་མཉམ་
འདུས་སོགས་ཀྱི་བྱེད་སྒོ་སྤེལ་ནས་དྲ་བའི་ཐོག་སྐད་
གྲགས་ཆོད་པའི་ཡུལ་སྐོར་བྱ་ཡུལ་གཏོད་པའི་ཆེད་དུ་
ཡིན་ཞེས་བཤད།

ལྷ་མོའི་འཁྲབ་སྟོན་དང་བོད་ཆས་ཀྱི་འཁྲབ་སྟོན་
ཕུད། ཟླ་8ཚེས་5ནས་ཚེས་7ཉིན་བར། ཁྲོམ་གཞུང་
དེས་ད་དུང་རྡོ་སེང་གེ་ལམ་དང་གཡུ་ཐོག་ལམ་གྱི་འབྲེལ་
མཚམས་དང་། པེ་ཅིང་ཤར་ལམ་དང་བསྟན་རྒྱས་
གླིང་ལམ་གྱི་འབྲེལ་མཚམས། ཀླུ་སྒུག་ལམ་དང་བར་
སྐོར་ལྷོ་ལམ་གྱི་འབྲེལ་མཚམས་སོགས་སུ་སྨོན་འདུན་ཞུ་
ཡུལ་8བཙུགས་ནས་གྲོང་མི་དང་ཡུལ་སྐོར་བར་ཤོག་
བུའི་རླུང་གཡབ་དང་། གདོང་འབག་ཆུང་ཆུང་།
བོད་ལུགས་ཞྭ་མོ་སོགས་ཀྱི་ལག་རྟགས་སྤྲད་དེ་ཡུལ་སྐོར་
བ་དང་མཉམ་འགུལ་བྱེད་ཤུགས་ཆེ་རུ་བཏང་ཐོག་བར་
སྐོར་ཁྲོམ་གཞུང་དེ་ཁྱད་ཆོས་ལྡན་པའི་ཡུལ་སྐོར་བྱ་ཡུལ་
ཞིག་ཏུ་གྱུར་ཡོད་པ་རེད།

（པདྨ་རྒྱལ་གྱིས་སྒྱུར་ཞུས་བྱས）

བར་སྐོར་ཁྲོམ་གཞུང་གིས་སྐུ་མགྲོན་ལ་བསུ་བ་ཞུ་བ་དང་
ཞིམ་ཟས་མཉམ་འདུས་ཞེས་པའི་བྱེད་སྒོ་སྤེལ་བ།

ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་
གསུམ་པའི་དགོངས་དོན་སློབ་སྦྱོང་དང་ལག་བསྟར་བྱེད།


